
1 Wан р'ожада жь Аwгустойе Qəйсəр ə'мьр дəрк'əт, кö һ'əму мəрьвед

Императорийа Р'омайе бенə навньвисаре. 2 Əв навньвисара пешьн

һена Куренйойе wəлийе Сурйайеда һатə кьрьне. 3 Һ'əму дьчунə

бажаре wүə, кö һəр кəс наве хwə бьдə ньвисаре. 4 Усьв жи жь

бажаре Ньсрəта Щəлиле р'абу һəвраз чу Щьһустане, бажаре буйина

Даwьд, кö жер'а Бəйтлəһ'м дьготьн, чьмки əw жь мал у qəбила

Даwьд бу. 5 Əw чу, кö т'əви Мəрйəма дəргистийа хwə бьк'əвə

навньвисаре. Мəрйəм жи һ'əмлə бу. 6 Чахе əwана ль Бəйтлəь'ме бун,

р'ожа wəльдандьна wе пер'а гьһишт 7 у кöр'е хwəйи ньхöри ани, əw

п'еч'əкеда п'еч'а у афьр'да дани, чьмки меванханеда бона wан щи

т'öнəбу. 8 Ль wьр чоле шьван һəбун, кö wе шəве хwəйитийа кəрийе

пəзед хwə дькьрьн. 9 Мьлйак'əте Хöдан wанва хöйа бу у р'умəта

Хöдан дора wан шəwq да, əw гəлəки тьрсийан. 10 Ле мьлйак'əт

wанар'а гот: «Нəтьрсьн! Əз һатьм Мьзгинийа шабунəкə мəзьн бьдьмə

wə, кö wе бона т'əмамийа мьлəт бə. 11 Иро wəр'а бажаре Даwьдда

Хьлазкьрəк бу, əw Мəсиһ Хöдан ə. 12 Əва wəр'а бьбə нишан: Һуне

зар'окəке п'еч'əкеда п'еч'айи афьр'да бьбиньн». 13 Ньшкева т'əви wи

ордикə мьлйак'əтед ə'зманайə мəзьн к'ьфш бу, пəсьне Хwəде дьдан у

дьготьн: 14 «Шькьр Хwəдейе Һəри Жорьнр'а, ə'дьлайи сəр дьне wан

мəрьвар'а, жь к'ижана Хwəде р'ази йə». 15 Гава мьлйак'əт жь wан дур

к'əтьн һьлатьнə ə'змен, шьвана һəвр'а гот: «Wəрьн əм һ'əта

Бəйтлəһ'ме һəр'ьн, əв тьште буйи, кö Хöдан əм пе һ'əсандьн,

бьбиньн». 16 У бь лəз һатьн, Мəрйəм, Усьв у зар'а афьр'да р'азайи

дитьн. 17 Гава əw дитьн, чь кö бона кöр'ьк wанр'а һатьбу

ə'ламкьрьне, готьн. 18 Һəр кəсе кö жь шьвана əв тьшт дьбьһистьн,

зəндəгьрти дьман. 19 Ле Мəрйəме əв һ'əму тьшт дьле хшəда хwəй

дькьрьн у ль сəр wан дьфькьри. 20 Шьван вəгəр'ийан, чаwа wанар'а

һатьбу готьне, бона тьштед бьһисти у дити пəсьн у шькьри дьданə

Хwəде.


